
НОСПЕЦИФИК ЯРАЛИ КОЛИТНИНГ ИЧАК АСОРАТЛАРИ ВА УЛАРНИ 

ДАВОЛАШДА ГРАВИТАЦИОН ЖАРРОҲЛИКНИНГ ЎРНИ 

 

Джабборов Ш.Р. 

Самарқанд давлат тиббиёт университети 

 

Долзарблиги. Носпецифик ярали колитнинг оғир асоратлари — токсик 

дилатация, массив ичак қон кетиши ва перфорация — ҳаёт учун хавфли ҳолатлар 

бўлиб, уларда жарроҳлик тактикасини ўз вақтида ва асосли танлаш касаллик 

натижасини белгилайди. Шу боис бундай асоратларни комплекс даволашда 

экстракорпорал усулларнинг ўрнини аниқлаш долзарб аҳамиятга эга. 

Материал ва усуллар. Тадқиқотнинг алоҳида гуруҳини ЯК асоратлари 

бўлган 25 нафар бемор ташкил этди: ичакдан қон кетиши (n=13), токсик дилатация 

(n=7), йўғон ичак перфорацияси (n=5). Даволашда гравитацион жарроҳлик 

(плазмаферез) қўлланилган ва қўлланилмаган гуруҳларда асоратлар кечиши, 

жарроҳлик аралашувига эҳтиёж, операциядан кейинги асоратлар ва леталлик қиёсий 

баҳоланди. 

Натижалар ва муҳокама. Даволашда гравитацион жарроҳлик қўлланилмаган 

гуруҳда жарроҳлик амалиётига эҳтиёж юзага келди, бу операциядан кейинги 

асоратларнинг юқори частотаси (44% гача) ва леталлик (20% гача) билан кузатилди. 

Комплекс даволашга плазмаферезни киритиш яллиғланиш фаоллиги ва эндоген 

интоксикацияни камайтириб, касаллик кечишини барқарорлаштирди ва шошилинч 

радикал аралашувга эҳтиёжни пасайтирди, бу асоратларнинг оғирлигини 

камайтириш имконини берди. 

Хулоса. Носпецифик ярали колитнинг ичак асоратларини комплекс 

даволашда гравитацион жарроҳлик (плазмаферез) жарроҳлик аралашувига эҳтиёжни 

ва асоратлар оғирлигини камайтиришнинг муҳим таркибий қисми бўлиб хизмат 

қилади ва бу тоифадаги беморларда даволаш натижаларини яхшилайди. 


